
				এই পাতাটির মুদ্রণ সংশোধন করা প্রয়োজন। 
প্ৰতিবিম্ব
হাবা ? রোমাণ্টিক হলেই হাবা হয়। জেনেও সকলের না জানার ভানে গা এলিয়ে ভেসে যেতে নইলে ওর মজা লাগে । সে হলে কি কৱত ? কয়েক বছর। পিছিয়ে ওই সীতানাথের বয়সের সে হলে ? সন্থ করতে করতে মনোজিনীয় গায়ের আঁচল খুলে হাওয়া দিতে আরম্ভ করার আগে পর্যন্ত দাঁতে দাত কামড়ে কোনরকমে হয়তো ভদ্রতা বজায় রাখত। তারপর চোখ বোজার বদলে ডান পাট গুটিয়ে নিয়ে মনোজিনীর ব্লাউজ আঁটা স্তন দুটির মাঝখানে একটা
কাণের ফুটাে আঙ্গুল দিয়ে বন্ধ চােখ বুজে তারক মাথাটি ভরা চৌবাচ্চার জলে ডুবিয়ে দিল। মাথা গরম হয়ে উঠেছে।
বেলা বারোটায় তারকের ইন্টারভিউ । সকালে ঘুম ভেঙ্গেই তার মনে হল, সুনিশ্চিত চাকরীর খবর শোনার পর থেকে তার মনে যে ভার চেপে ছিল, আজ তা বড় বেশী ভারি হয়ে উঠেছে। এত যে অফুরন্ত কাজ মানুষেয় জন্য পড়ে রয়েছে, হৃদয় মন শরীর দিয়ে স্বেচ্ছাধীন সুপ্রিয় কাজ, বিচিত্র ও অভিনব-চাকরী ছাড়া তার কি কিছুই করা ভাগ্যে নেই!
চায়ের কাপ নামিয়ে নিশীথ বলে, “চোখে মুখে স্বপ্ন নেমেছে দেখছি মশাই।” ‘স্বপ্ন ? কাজের কথা ভাবছি।” “কাজের কথা ভাবলে আপনার মুখ এমন স্বপ্ন-বিভোর দেখায়।” “আমি তো জানতাম কোন কাজে একবিন্দু স্বপ্ন নেই।” *আপনি তো সবজান্ত |’ নিশীথ বিস্মিত হয়ে তাকাল । আর কথা বলল না । “কিছু মনে করবেন না, কমরেড।’ তারক হঠাৎ বলল । নিশীথ আবার বিস্মিত হয়ে তাকাল ।
তারক ভাবল, বেশ। বেশ এরা চুপ করে থাকতে জানে! বলল, “স্বপ্ন বুঝি আপনার পছন্দ হয় না ?” “নাঃ । স্বপ্ন বড় কাজ নষ্ট করে। স্বপ্নের চেয়ে কাজ ঢের দামী ।” ‘মনের মত কাজ যদি হয় ? সে কাজের স্বপ্ন নিয়ে দিনরাত মানুষ বিভোর হয়ে থাকতে পারে না ? তারপর দেখুন, মনটা, কাজের মত তৈরী করে নিলেও কােজ মনের মত হতে পারে। কাজ হল জীবন, জীবনে স্বপ্ন থাকবে না, কি যে বলেন মশায় আপনারা । কেমন যেন বাড়াবাড়ির রকমের সিরিয়াস আপনারা ।

